
l AVVIZI \

1. Il-Hadd 6 u 20 ta’ Ottubru 2019 fil-5.00p.m.
II-Hadd 3 u 17 ta’ Novembru 2019 fit-3.30pm.
IlI-Hadd 1 u 15 ta’ Dicembru 2019 fit-3.00pm
II-Hadd 5 u 19 ta’ Jannar 2020 fit-3.00pm

2. Dawk li qalghu xi grazzja huma mhegga i jiktbulna l-grazzja u jaghtuna
kemm jistghu dettalji dwarha. Tinsewx tiktbu isimkom, I-indirizz u n-numru
tat-telefown. Grazzji minghajr isem shih, indirizz u numru tat-telefown
ma jigux ikkunsidrati. Jekk ma tkunux tridu li jidher isimkom fuq il-
fuljett dan ma jigix ippubblikat. Huwa mportanti li, kemm jista’ jkun, ittuna
¢-certifikat tat-tabib fejn jiccertifika I-fejqan taghkom.

MAHRUG MILL-KUMITAT MADONNA TAL-KONSAGRAZZJONI
No. 120 Ottubru 2019 JITQASSAM BLA HLAS

NEWSPAPER POST VO/0236

3 Inheggu lill-qarrejja biex jimlew il-formola ta’ shubija fil-Moviment
Madonna tal-Konsagrazzjoni. Dawn il-formoli jistghu jittiehdu mill-Girgenti
stess jew billi tiktbu lis-Segretarja, Dr. Sylvana Spiteri, 6, Sqaq Nru. 2,
Triq il-Kbira, Siggiewi, SGW 1320 jew email fuq ourladyofconsecration@
gmail.com.

4. Min hu nteressat li jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz
kif ukoll brochure b’informazzjoni generali dwar Guza u 1-Girgenti. Dawn
il-kotba u l-brochure jistghu jinkisbu jew mill-Girgenti jew billi tiktbu lis-
Segretarja fl-indirizz hawn fuq imsemmi.

5. Wiehed jista’ jakkwista wkoll santi bit-talba ta’ intercessjoni ta’ Guza
Mifsud (bil-Malti u bl-Ingliz) kif ukoll domni, keychains, u kuruni bix-
xbieha tal-Madonna tal-Konsagrazzjoni. Dawn jinkisbu mill-Girgenti jew
inkella minghand xi membru tal-Kumitat. Fr. Josef Mifsud, Arcipriet tas-Siggiewi jiccelebra quddiesa

6. Kopji antiki ta’ dan il-fuljett jistghu jinqraw minn fuq il-website. I-Girgenti fis-7 ta’ Gunju 2019

7. L-indirizz tal-website tal-Moviment Madonna tal-Konsagrazzjoni huwa dan

li gej: www.ourladyofconsecration.org AII{A TA(ENA IAFDANA CEAX ]HOBBNA

8. Facebook: Madonna tal Konsagrazzjoni u Youtube: Guza Mifsud Is-7 ta' Gunju 2019 kien jum iehor importanti ghall-Moviment Madonna
tal-Konsagrazzjoni. Mons. Arc¢isqof laqa' t-talba tal-Kumitat sabiex fil-
Girgenti titqaddes quddiesa u Fr. Josef Mifsud, Arcipriet tas-Siggiewi,
accetta bil-qalb li jkun i¢-¢elebrant.

Wagqt l-omelija, Fr. Mifsud wassal dan il-messagg: ".Zgur li hafha minna
familjari mad-devozzjoni lejn il-Qalb Imgaddsa ta” Gesu li normalment
hija marbuta mal-ewwel Gimgha tax-xahar. Ahna hawnhekk iltqajna mhux

DIKJARAZZJONI: 1l-Bord Editorjali ta’ dan il-fuljett jiddikjara li,
bl-ebda mod, ma jrid jghaddi gudizzju fuq dak li hu soprannaturali

fil-fatti msemmija hawnhekk. Dan il-gudizzju jistennieh mill-Awtorita
tal-Knisja.

Best Print - Qrendi



LEHEN IL-GIRGENTI — Pagna 2 Ottubru 2019

ghax hija l-ewwel Gimgha tax-xahar imma ghax hija hija festa pubblika.
Imma inzerta, u ghal Alla ma hemmx kumbinazzjonijiet, illi llum hija
wkoll l-ewwel Gimgha tax-xahar u allura anka niftakru fid-devozzjoni
lejn il-Qalb Imgaddsa ta’ Gesu imxerrda b’mod partikolari grazzi anka
ghal Santa Margerita Alacoque li hegget hafna... mhux biss devozzjoni,
imma esperjenza tal-Ewkaristija, tal-quddiesa, 1-ghola talba ta’ radd il-
hajr 1il Alla fl-ewwel Gimgha tax-xahar.

U llum kumbinazzjoni, u nerga nghid li ghal Alla ma hemmx kum-
binazzjonijiet, l-evangelu tallum huwa marbut ma’ dak illi tfisser il-qalb.
Allura huwa marbut ma’ dak 1i tissimbolizza 1-qalb u 1-qalb tissimbolizza
mhabba. Il-vangelu tallum... qeghdin nagraw meta Gesu jistagsi lil Pietru
ghal tliet darbiet, “Thobbni int? Thobbni int? Thobbni int?” Gesu jimxi
bil-kontra ta’ dak li nimxu ahna I-bnedmin. Tghidli, “Xi trid tghid?”

Gesu lil Pietru kien diga afdah bi¢éa xoghol, mhux hekk? Ftit qabel
kien ghadu kemm qallu lil Pietru, “Inti Pietru u fuq din il-blata jiena
nibni I-knisja Tieghi u s-setghat tal-infern ma jeghelbuhiex. Jiena naghtik
l-imfietah tas-saltna tas-smewwiet u kullma torbot fuq I-art ikun marbut
fis-sema u kullma tholl fuq I-art ikun mahlul fis-smewwiet.” Gesu fdah
b’din ir-responsabilta 1i jkun il-blata, is-sies tal-Knisja.

Ftit wara x’jigri? Pietru jkollu okkazzjoni illi jghaddi mill-ewwel
prova biex jistqarr lil Gesu. Ftit sieghat qabel, jekk kienu ghaddew
sieghat, Pietru kien ghadu kemm qallu, “Ghalik jien lest naghmel
kollox, ghalik jien lest naghti hajti,” u meta ffaccat bil-prova, ghal tliet
darbiet jghid “jiena ma nafux lil dan il-bniedem, jiena ma nafux lil dan
il-bniedem” u s-serduq jidden.

Dan l-evangelju li grajna llum donnu jpoggi l-ewwel darba 1i Gesu
gieghed jiltaga' ma’ Pietru wi¢¢ imb wic¢ u ghandu cans jitkellem hu
u Pietru wehidhom. Kieku inti jew jien bhala bniedem, qed niltaga’
l-ewwel darba ma’ Pietru u nitkellem ftit mieghu ras imb’ras wara li
waqqghani ghac-¢ajt meta ftit qabel qalli, “Ghalik jien naghti hajti,” u
jiena tant kemm afdajtu ghamiltu I-ministru prin¢ipali tal-hidma tieghi,
qisni ghamiltu 1-Prim Ministru... kieku nghidlu, “Nahseb isma Pietru,
kont ged nahseb ftit fuq dak li tkellimna ftit ilu tiftakar? Ha nibdillek
naqgra l-ministeru, insiblek xi haga x’taghmel ta, jien naf naghtik il-
ministeru tat-tindif tat-toroq, xi haga nsiblek ta, ghadna hbieb ahna
imma taf inti.” Nahseb Pietru jagbel mieghi kieku u jghidli, “Iva ta,
ma hrigtekx ta’ ragel.”

Imma Gesu x’jaghmel? Kontra dak kollu ta’ kif ingibu ruhna ahna
I-bnedmin, Gesu izjed jafdah, jaghtih I-okkazzjoni illi ghal tliet darbiet
jistqarr illi jhobbu biex ipatti ghat-tliet darbiet li qal li ma jafux qisu
biex jinnewtralizza dawk it-tliet ¢ahdiet tieghu, jaghtih i¢-¢ans jaghmel
tliet stqarrijiet illi hu jhobbu u Gesu jerga jafdah b’izjed responsabilta,
jgeddidlu r-responsabilta u jurih li hu jafdah.

Alla taghna hekk jahdem maghna. Alla taghna jafdana mhux ghax
ahna tajbin, Alla taghna jafdana mhux ghax ahna perfetti, Alla taghna
jafdana mhux ghax ahna kapaci, mhux ghax ghandna xi kwalita ta’ barra
minn hawn, mhux ghax ahna gaddisin, anzi. Alla taghna jafdana ghax
ahna midinbin, Alla taghna jafdana ghax ahna fragli u jekk huwa jafdana
sinjal 1i jemmen fid-djufija taghna u mid-djufija taghna jista’ johrog xi
haga sabiha. Kieku ghax ahna tajbin, kieku ghax ahna qaddisin, mela
dak 1i naghmlu ikun qged jaghti glorja lilna nfusna, glorja lill-kapacita
taghna, glorja lill-kwalita taghna, imma jekk Alla taghna jafdana minkejja
li ahna dghajjfa, minkejja li ahna fragli. Mela ara kemm hu tajjeb Hu
ghax bina, bid-djufija u bil-fragilita taghna jista’ jaghmel xi haga kbira!

Ejjew nilgghuha din il-fidu¢ja 1i Alla ghandu fina, minkejja d-dnub
taghna, minkejja d-djufija, minkejja I-fragilita taghna. Alla taghna
jafdana ghax ihobbna. Hija l-imhabba Tieghu fina illi ssugna, bhalma
jehid Pawlu, “l-imhabba ta’ Kristu ssugna.” Ejja nhalluh isugna, ejja
nhalluh jemmen fina. Jekk Alla jemmen fina, Alla li jaf kollox, kemm
izjed ahna ghandu jkollna fidu¢ja fina nfusna, mhux ghax ahna tajbin
imma ghax Alla li jhobbna tant, jista’ jahdem permezz taghna."

MEDITAZZIONI MINN GUZA MIFSUD
MISTERI TAT-TBATLIA

Dwar ix-xahar ta' Ottubru u t-talba tar-ruzarju, Guza qalet, " Fix-xahar
tal-Madonna, fix-xahar ta' Ottubru, ix-xahar tar-Ruzarju, zommu l-kuruna
tar-ruzarju fugkom, ghidu r-ruzarju kuljum... Nghaddu tant Zmien
quddiem it-felevision, m'ghandniex norqdu minghajr ruzarju, dak ir-
ruzarju qaddis u mbierek i trid il-Madonna. Meta nghiduh b'intenzjoni
tajba r-ruzarju jaqlalna zgur il-grazzji. Meta nghidu dawk il-misterji
tat-tbatija, kemm bata ghalina Kristu, tara li qieghed jitlob ghad-dinja,
qieghed jigi msawwat ghad-dinja, qieghed jigi nkurunat ghalija u ghalik,
qieghed jigi mghobbi s-salib minhabba dnubietek, minhabba li tajt hatna
skandli b'gismek. Qieghed jissallab fuq is-salib biex igiblek il-post

tieghek fis-sema, ghax ma konniex nistghu nidhlu fis-sema kieku ma
hax il-passjoni Kristu."

Dawn is-siltiet li gejjin mehudin minn messaggi moghtija minn Guza
Mifsud, jghinuha nimmeditaw ahjar il-misteri tat-tbatija:

1. Meta Sidna Gesu Kristu ghamel l-orazzjoni fl-Ort tal-Getsemani u
ghereq gharaq tad-demm.

F’messagg irrekkordjat minn Guza f’Ottubru 1994 hija qalet li Gesu
qalilha: “Missieri mis-sema baghatni biex Jiena naghmel il-fidwa ghal
kulhadd permezz ta’ dik il-passjoni... u meta Jiena dhalt fl-Ort taz-
Zebbug, qrib il-Getsemani, Jiena hemmhekk, meta bdejt inhoss it-tbatija
toqrob lejja, tlabt biex il-Missier Etern Tieghi iwarrabhieli dik it-tbatija
imma I-Missier Etern Tieghi go dak 1-Ort taz-Zebbug baghatli messaggier
tas-sema li hu anglu. F’idejh kellu kal¢i mimli mrar. Jiena kont naf li
dak l-imrar kelli nixorbu.” Gesu qalli dan ghax jien ghidtlu, “ma niflahx
Gesu, jiena nixtieq li naghmel dak li gieghed tghidli imma jiena m’ghadnix
niflah.” Gesu qalli, “Issa ha tghaddi I-akbar tbatija minnek bhalma ghaddejt
jien. Taqtax qalbek, 1-1d t’Alla qeghda mieghek.”

2. Meta Sidna Gesu Kristu kien marbut mal-kolonna u maghha
flaggellat.

Fix-xahar ta’ April 1988 Guza qalet: "Nghidilkom li dan ir-Randan
li ghadu kemm spicca jiena kelli tbatija l-aktar kbira... II-Madonna
ippermettietli permezz ta' vizjoni illi jiena iltqajt ma' Gesu meta sawtuh,
sawtuh hafna... Jiena rajt bniedem zaghzugh quddiemi u f'daharu rajtlu
pjaga l-aktar kbira, pjaga 1i werwritni u wahhxitni...

U s-Sinjura tal-Hajja qaltli li dak kien l-ewwel swat li tawH qabel ma
pprezentawlu s-salib. Dina I-ferita f'daharu rajtha kbira u minnha niezel
hafna demm, rajt dawk il-hbula, dawk l-affarijiet makabri li sawwtuh
bihom il-kiefra hutu Lhud."

3. Meta Sidna Gesu Kristu gie nkurunat bix-xewk.

F’messagg irrekkordjat fis-snin tmenin, Guza qalet: "Il-Madonna qaltli
wkoll biex inxerrdu hafna devozzjoni lejn Gesu meta tant soffra b'dik
il-kuruna tax-xewk frasu. Tant kienet mahduma b'mod barbaru illi
nifditlu minn rasu sas-saqaf ta' halqu.

Ghandna nirriflettu b'hafna doni fuqna ta' penitenza, fuq it-tbatija li bata
Gesu u nghidulu: 'Gesu, nirringrazzjawk ta' kollox.” Gesu jisghobbih
hafna ghalina u jghidilna: 'Binti, ibni, x'ghamiltlek Jiena? Kemm

habbejtek u kemm batejt biex lilek nifdi mid-dlam ta' dejjem ghad-dawl
tal-hajja ta' dejjem biex inwasslek fil-post li Jiena rriservajtlek fis-sema.
U ghalhekk ghaliex gbadtha dik il-qasba u biha bdejt taghtini fuq rasi?
Illestejt u ppreparajt kuruna l-aktar kiefra b'dak ix-xewk u bl-akbar
forza mort taghmilhomli f'rasi biex tkompli tittormentali 1-ftit tal-hajja
li baqaghli! Hbula, sjuf, imsiemer, hafna ilsna kontrija meta Jiena ma
kontx hlief ged nipprepara li hajti tigi mnehhija minhabba fikom."'

4. Meta Sidna Gesu Kristu gie mghobbi s-salib minghand Pilatu
sal-Kalvarju.

Fil-laqgha ta’ Gunju 1996 Guza qalet li tant impressjonat ruhha meta kellha
vizjoni ta' Gesu hiereg minn taht is-salib biex i¢edih lil Xmun. Qalet li
lil Gesu ratu: "Bniedem imkabar hafna, b'dik il-libsa fqira, vjola, imxarrba
bl-ilma u bid-demm. Dik l-aktar bi¢¢a li naghmel meditazzjoni kuljum
fugha jiena. Kemm bata dak il-hin il-Mulej. Jiena bdejt sejra nghid:
'Min hu dak il-bniedem qisu qed imut, jahasra?' Bdejt nibki u nghid: 'Dak
huwa Gesu illi ha din il-passjoni ghalija.... Kemm bata ghalina 1-Mulej
Gesu u kemm ghandna nistmawhielu l-passjoni u mbaghad jghidu li ma
jafuhx 1il Gesu jew li ghalihom seta ma ssallabx Kristu. Ehh jahasra...
Kemm jisoghbbih il-Mulej Alla li Ibnu ha passjoni bhal dik u hawn hatna
nies kattivi, vjolenti li anka geghdin jagbdu lil huthom u jsallbuhom u
jaghmlulhom c¢ertu affarijiet li Alla mhux qed jiehu gost bihom."

5. Meta Sidna Gesu Kristu gie mislub fuq is-salib u wara tliet
sieghat ta’ agunija huwa miet.

Fil-laggha ta’ April 1989, Guza qalet li rat vizjoni bikkietha hafna.
Hija tghid: "Meta wasal il-hin qalulu, ‘Stabat fuq is-salib halli nibdew
naghtuk bl-imrietel fuq idejk u fuq saqajk’... L-aktar li bata Gesu fuq
idu x-xellugija 1i refa’ s-salib u fuq riglu I-leminija li refghet il-piz.
Imbaghad bdew jingatghu il-vini minnu... Imbaghad rajt qisni hames
persuni f’dik il-vizjoni illi gabdu jnehhulu dik l-imqaddsa u I-imbierka
ta’ libsa illi kienet imwahhla mieghu b’hatna feriti, dak id-demm...
Lanqas lill-aghar bniedem li hawn fid-dinja ma tawhielu din il-passjoni...
Dana kien I-Iben t’Alla, 1-Iben Divin illi nizel ghalina biex isalvana,
biex jehlisna mill-bibien ta’ I-Infern. Qalli, ‘Binti, nezlin hafna rwieh
go l-Infern ghax mhux talli ma jemmnux talli jiddisprezzaw il-passjoni
Tieghi u jweggghu il-qalb ta’ Missieri... Meta tara dawn in-nies bla
fidi 1i jgaghlek tbati...””

Sylvana Spiteri LL.D

RINGRAZZJAMENT

[I-Kumitat Moviment Madonna tal-Konsagrazzjoni jirringrazzja lil dawk
il-qarrejja 1i jibaghtu xi donazzjoni sabiex itaffu ftit mill-ispejjez ta’
dan il-fuljett. Ghalkemm il-Fuljett jitgassam bla hlas imma l-ispejjez
tal-istampar u tal-posta huma sostanzjali u ghaldagstant kull donazzjoni
hija ferm apprezzata. Inweghdu t-talb taghna lil dawn il-benefatturi. Il-
Mulej iberrikkom, il-Madonna zzommkom taht il-protezzjoni taghha u
Guza Mifsud tinteréedi ghalikom fil-bZonnijiet taghkom.

! e

L-ANNIVERSARJU MILL-MEWT
TA> GUZA MIFSUD
Fl-okkazzjoni tat-tlieta u ghoxrin anniversarju mill-mewt ta’
Guza Mifsud, ser tigi celebrata quddiesa ghar-ruhha
fil-Knisja Arcipretali tas-Siggiewi
it-Tnejn 28 ta’ Ottubru 2019 fis-6.30p.m.
@ Nappella sabiex nattendu bi hgarna. @

LIVE STREAMING
TAL-LAQGHAT TA' TALB FIL-GIRGENTI

[l-lagghat ta' talb li jsiru kull l-ewwel u kull tielet Hadd tax-xahar fil-
Girgenti geghdin jixxandru /ive fuq il-pagna ta' Facebook Madonna tal
Konsagrazzjoni. Dan huwa mezz kif dawk 1i ma' jkunux jistghu jattendu
ghal-lagghat, xorta jkunu jistghu isegwu t-talb li jsir u jhallu I-kummenti
u l-intenzjonijiet taghhom. Inheggukom sabiex dejjem taghmlu share
kemm tal-lagghat kif ukoll tal-informazzjoni 1-ohra i tittella' fuq il-
pagna Madonna tal Konsagrazzjoni.

TALBA TA' INTERCESSJONI

Sinjur Alla ta’ I-Ezer¢iti ixhet il-harsa tieghek fuqi, twarrabx idejk
minni u zommni dejjem marbut/a mal-volonta mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u
l-grazzji i inti tajt lil Guza Mifsud, nitolbok sabiex bl-inter¢essjoni taghha
u ta’ Ommi Marija Santissima, taqlaghli din il-grazzja 1i tant nixtieq.
Ammen. Glorja lill-Missier...

GRAZZJI MAQLUGHA

J. E. mir-Rabat kiteb hekk: Fit-23 ta' Ottubru 2018, ghal xi t-15:00
kont sejjer lura lejn dari fuq Bus 56, wara li mill-Isptar Mater Dei,
fejn mort inzur lil missieri, kont irhejtilha ghal laqgha twila gewwa
1-Belt Valletta. Fejn ta' Qali, fil-14:58 biddilt il-Bus 56 ghall-Bus 181,
billi din, fix-xita li kienet qed traxxax, suppost li kienet se twassalni
sa kwazi magemb dari. Waqt li I-karozza kienet tiela' bi speed pjuttost
gawwi t-Telgha tas-Saqqajja, gara dak li ferm diffi¢li jista’ jigri.

Ezatt faccata tad-diskoteka "Tattingers", il-mera ta' quddiem, fuq
ix-xellug, tal-karozza laqtet binja qadima. Bl-impatt, il-mera mhux
talli taret, imma talli 1-kanna li maghha kienet imwahhla u li tesporgi
'l barra mill-karozza, b'xi mod inspjegabbli, irnexxilha tirfed il-hajt,
tagla' kantun mill-binja u ttajru lura ghal gol-windscreen tal-istess
karozza. 1zda, minflok ma kompla jtir direttament ghal fuqi — billi
jien biss kont gribu -- fost I-ghageb ta' kulhadd, dal-kantun wehel gol-
windscreen, qrib it-tarf tax-xellug.

Billi f'dak il-hin tal-in¢ident kont ged nahseb dwar il-Girgenti, dwar
Guza Mifsud u dwar it-tixrid tad-devozzjoni lejhom, nemmen li kien
intervent mill-Madonna, meqjuma taht it-titoli tal-Konsagrazzjoni
u tal-Girgenti u minn Guza, 1i skansawni milli jigrili xi deni. Dak li
ghaddejt minnu kien sinjal tal-prezenza u tal-wens taghhom fil-hajja
tieghi ta' kuljum, inkluz waqt dixxernimenti importanti 1i lkoll irridu
naghmlu.

4 TALBA )

Mahbub Gesu Inti tinsab f'dik I-Ewkaristija, f'dika 1-Ostja
bajda, imbierka, immakolata sabiex tahsbilna ghall-ghejxien
ta' ruhna. Dik veru il-hob? tas-sema, il-hob? ta' dejjem, li ma
jispiccéa qatt. Bhalma l-gisem ikun irid jitrejjaq bil-hob? li jkun
gej mill-qamh, hekk ir-ruh ghandha bZonn dan l-ikel li gej
mill-frott ta Bin il-bniedem, din l-ostja divina, l-ostja mqaddsa,
l-ostja mmakolata, hob? tas-sema, hob? ta' I-angli li ma jispicca
qatt. Glorja lill-Missier...

(Guza Mifsud)
\_ )




	girgenti 120_Ottubru19pg1.pdf (p.1)
	girgenti 120_Ottubru19pg2.pdf (p.2-3)
	girgenti 120_Ottubru19pg3.pdf (p.4-5)
	girgenti 120_Ottubru19pg4.pdf (p.6)

